ՍԵՂՄԱԳԻՐ

ՀՀ կառավարության 2017 թվականի գործունեության մշակույթի ոլորտի միջոցառումների ծրագրի և գերակա խնդիրների իրականացման արդյունքների մասին հաշվետվություն


ՀՀ կառավարության 2017 թվականի գործունեության միջոցառումների ծրագրով նախատեսված 104-րդ (122-Ն նախկին), 145-րդ (106. 122-Ն նախկին) կետերին համապատասխան՝ հավանության է արժանացել «Հայաստանի Հանրապետության հնագիտության զարգացմանը նպաստող միջոցառումների 2017-2025 թվականների ծրագիրը և ժամանա​կա​ցույցը» (ՀՀ  կառավարու​թյան 2017 թ. օգոստոսի 10-ի N 34 արձանագրային որոշ​ում), ընդունվել է «Հայաստանի Հանրապետության կառավարության 2010 թվականի սեպտեմբերի 3-ի N 1173-Ն որոշ​ման մեջ փոփոխություններ կատա​րելու մասին» (ՀՀ կառավարության 2017 թ. սեպտեմբերի 28-ի N 1209-Ն որոշում) ՀՀ կառավարության որոշումը,  146-րդ (105. 122-Ն նախկին), 147-րդ կետերի համաձայն՝ սահմանված ժամկետում  ՀՀ կառավարություն են ներկայացվել «Կինեմատոգրաֆիայի մասին» և «Վարչական իրավախախտումների վերաբերյալ Հայաստանի Հան​րա​պետության օրենսգրքում լրա​ցում​ներ կատարելու մասին», «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքում փոփոխություն կատարելու մասին» ՀՀ օրենքների նախագծերը (հարակից փաթեթով): 
         Լուծվել են ՀՀ  կառավարության 2017 թվականի մշակույթի ոլորտի գերակա խնդիրները, այն է ՝ 
«158.» Մշակութային արտադրանքի և ծառայությունների խթանում՝ ժամանակակից տեղեկատվական տեխնոլոգիաների կիրառման ուղղությամբ՝  
· Մեկնարկել են միասնական էլեկտրոնային տոմսային համակարգի ստեղծման և ներդրման հետ կապված գործընթացները. ՀՀ կառավարության 2017 թվականի հուլիսի          13-ի N 850-Ն որոշման համաձայն՝ հայտարարված մրցույթում նախաորակավորված մասնակից է համարվել «Էլեկտրոնային տոմսերի միասնական համակարգ» ՍՊԸ և «Ինֆոտեխ» ՍՊԸ կոնսորցիումը, որոնց հետ էլեկտրոնային տոմսերի տեղեկատվական-հաշվարկային միասնական ավտոմատացված համակարգի (ԷՏՏՀՄԱՀ) ստեղծման, ներդրման ու սպասարկման ծառայությունների ձեռքբերման պայմանագրի կնքման նպատակով ընթացել են բանակցություններ և ներկայացվել է 2-րդ փուլի հրավեր: Հայտի ներկայացման վերջնաժամկետ է սահմանվել 2018 թ. հունվարի 31-ը: Համակարգը կներդրվի 3 փուլով. 1-ին փուլ՝ Երևանում գործող 10, 2-րդ փուլ՝ Երևանում գործող բոլոր, 3-րդ փուլ՝ հանրապետության մարզերի պետական թատերահամերգային, թանգարանային, սպորտային կազմակերպություններում և ժամանցային կենտրոններում (ընտրված մոդելը պետություն-մասնավոր գործընկերության փոխշահավետ գործակցության ձևաչափ է, որով առանց պետական ֆինանսավորման, բացառապես մասնավոր տնտեսվարողի միջոցներով ստեղծվում է համակարգ, որի շահագործումը կհանգեցնի դրամական հոսքի ավելացմանը պետական բյուջե, իսկ ներդրողը համակարգի միջոցով տոմսերի վաճառքից կստանա սահմանված վարձատրություն):
· Թանգարաններում իրականացվել են հուշանվերային նոր արտադրանքի, նոր մոտեցումներով վիրտուալ տեղեկատվական համակարգերի, ցուցադրական նոր հարթակների ստեղծման աշխատանքներ, այդ թվում՝ 13 թանգարան ստեղծել է հուշանվերների նոր տեսականի, գործարկվել է Հայաստանի ազգային պատկերասրահի առցանց http://shop.gallery.am/hy/  խանութը, թանգարաններում տարբեր տարիքային խմբերի երեխաների համար մշակել և արդեն իսկ գործարկվում են հատուկ էքսկուրսիոն ծրագրեր, ինտերակտիվ վիրտուալ խաղեր, խաղ-գրքեր:  Իրականացվել է Հ. Թումանյանի և Ալ. Սպենդիարյանի արձանների «Լրացված իրականություն» հավելվածի ստեղծման և տարածման ծրագիրը», շարունակվել է «Մշակութային արժեքների էլեկտրոնային տեղեկատվական շտեմարան (Հայկական գանձեր)» ծրագրում մշակութային արժեքների ներբեռնման գործընթացը, ավարտվել են Ս. Փարաջանովի թանգարանի, Մ. Սարյանի, Ա. Խաչատրյանի տուն-թանգարանների հավաքածուների մասին պատմող՝ IOS և Android օպերացիոն համակարգերի հիման վրա աշխատող աուդիոգիդերի ծրագրային հավելվածների ստեղծման աշխատանքները, «Հ. Թումանյանի տուն-թանգարանի ենթակառուցվածքների կազմակերպում» ծրագիրը: 
· Գրադարաններում և թանգարաններում մտավոր ժամանցի նոր ծառայությունների ներդրման նպատակով համագործակցություն է սկսվել LOFT ինտելեկտուալ զարգացման կենտրոնի, UCOM ընկերության հետ (20 թանգարաններում և 9 գրադարաններում այցելուներին հասանելի է WiFi ինտերնետային ծառայությունը), շարունակվել է Հայաստանի ազգային գրադարանի անձեռնմխելի հավաքածուների թվայնացման գործընթացը: 

· Մշակութային ժառանգության մատչելիության, թվայանացման գործընթացի շարունակական ապահովման նպատակով իրականացվում է Հայաստանի ազգային գրադարանի անձեռնմխելի հավաքածուների թվայնացման, դրանք «Հայ գիրք» էլեկտրոնային շտեմարանում մուտքագրման, ինչպես նաև անձեռնմխելի ֆոնդերի (1512-1960 թթ.) պահպանության և քար​տագրացուցակավորման, հետադարձ մատենագի​տական հիմնական աշխա​տանքները մեկ միասնական համակարգչային ցանցում ներառելու ծրագիրը: Ներդրվել է մատենագիտական գրանցումների ու ինդեք​սավորման միասնական մեթոդաբանությունը, ինչպես նաև հնա​րավոր է ստանալ քարտի էլեկտրոնային տարբերակը և այն տեղադրել «Հայ գիրք» էլեկտրոնային շտեմարանում` նպաստելով մատուցվող ծառայությունների ծավալների մեծացմանը: 
Կինոյի ոլորտում թվայնացվել է՝ 8 ֆիլմ (6 վավերագրական, 2 խաղարկային): 
· Հայերենի գործածության խթանմանը և տարածմանն ուղղված ծրագրերի իրականացման նպատակով աջակցություն է ցուցաբերվել «Հայ մեծանուն գործիչներ» փաստավավերագրական ֆիլմաշարին, «Հայից Հայ», «Մշակութային Հայաստան», «Հայաստանի ճամփեքով» «Առավոտ Լուսո» հաղորդաշարերին:
«159.» Հանրության շրջանում հայրե​նասիրական ոգու բարձրացմանն ուղղված ստեղծագործական ծրագրերի ուղղությամբ՝ 
· թատերահամերգային նախագծերի իրականացման նպատակով հանրությանը ներկայացվել է շուրջ 2 տասնակ թատերահամերգային նախագիծ, 
· ՀՀ մարզերում և զինված ուժերի զորամասերում մշա​կույթի անվանի գործիչների մասնակցությամբ կազմակերպվել է շուրջ 6 տասնակից ավելի կինոցուցադրու​թյուն, համերգային ծրագրեր, հանդիպումներ, ցուցահանդեսներ և մշակութային միջոցառումներ ու նախագծեր,
·  ՀՀ մարզերի սահմանամերձ համայնքների երե​խա​ների համար կազմակերպվել և իրականացվել է 6 նպատակային ծրագիր,  
· ՀՀ մարզերում մշակութային կյանքն աշխուժացնելու նպատակով.
-  իրականացվել է  «Մշակութային կանգառ» աննախադեպ ծրագիրը, որի շրջանակներում ՀՀ-ի և ԼՂՀ-ի 111 համայնքում և ՀՀ Զինված ուժերի զորամասերում կազմակերպվել է 454 միջոցառում (որից թատերական՝ 169, երաժշտական՝ 193, պարային՝ 36, կինոցուցադրություն՝ 43, ցուցահանդես՝ 13), որը եզրափակվեց «Հայաստան, ի՛մ սեր» խորագիրը կրող միջոցառմամբ։ Հանրապետության հրապարակի «Քարե գորգի վրա» ազգային տարբեր պարեր կատարելուց հետո երգի, պարի անսամբլներն ու ազգագրական խմբերը մեկնեցին ՀՀ մարզերի 40 համայնքներ,
- մեկնարկել է և առաջիկա տարիներին կընդլայնվի «Արար» խորագիրը կրող «Ազգային մշակույթի պահպանումը, տարածումը, զարգացումն ու հանրահռչակումը ՀՀ մարզերում» ծրագիրը: Ստեղծվել են մարզերի և համայնքների ավանդական մշակույթի բնորոշ միջավայրերի պահպանման և զարգացման համապատասխան պայմաններ: Ծրագիրն իրականացվում է մի շարք ուղղություններով՝ ազգագրական երգ ու պար, կերպարվեստ, դեկորատիվ-կիրառական արվեստ, գորգագործություն, կարպետագործություն, ժանյակագործություն, ասեղնագործություն, խեցեգործություն և այլն:
 «160.» Մշակութային ժառանգության ոլորտում տնտեսական բաղադրիչի մեծացման ուղղությամբ՝
· Ոչ նյութական մշակութային ժառանգության տարրերի հանրահռչակման փառատոների կազմակերպման նպատակով իրականացվել է «Հացի փառատոնը» Գյումրիում, «Սասնա ծռեր» կամ «Սասունցի Դավիթ» ավանդական հանրապետական փառատոնը՝  Աշտարակում, «Հայաստանը խաղաղության խաչմերուկում» ֆոլկլորային միջազգա​յին փառատոնը՝  Բյուրականում, «Գութան» Հայաստանի ազգագրական երգի-պարի ամենամյա փառատոնը՝  Երևանում:
· Հնագիտական վայրերի ամրակայման, թանգարա​նացման աշխատանքների իրականացման նպատակով. 
- Տեղական տնտեսության և զբոսաշրջու​թյան ենթակառուցվածքի զարգացման ծրագրի (ՏՏԶԵԶԾ) շրջանակում Համաշխար​հային բանկի հետ համագործակցությամբ իրականացվում է «Հարավային միջանցք» ծրագիրը, մասնավորապես՝ Խոր Վիրապի (Արտաշատի դիտակետ), Դվին պատմական քաղաքատեղիի, Զորաց քարեր բնակատեղիի վերականգնման, ամրակայման, բարեկարգման տեխնիկական առաջադրանքների մշակման, զբոսաշրջության խթանման համար անհրաժեշտ ենթակառուցվածքների արդիա​կանացման ուղղությամբ: Ծրագրում ընդգրկվել են նաև Հարավային Երևան-Մեղրի զբոսաշրջային երթուղու զարգացման հեռանկարային համալիր ծրագրում նախանշված հիմնական հնագիտա​կան զբոսաշրջային վայրերը: 
- «Հուշարձանների ամրակայում, նորոգում և վերականգնում» ծրագրով իրականացվել են ՀՀ Արմավիրի մարզի Մեծամոր քաղաքատեղի հնավայրի սրբարանների վերանորոգման, ՀՀ Արարատի մարզի Արտաշատ քաղաքատեղիի բաղնիքի սենյակների շեմի և հատակների խճանկարների տեղափոխման աշխատանքները, ինչպես նաև մշակվել են տեղափոխված խճանկարների պատճենների ստեղծման և բաղնիքի հատակին վերջիններիս ցուցադրության գիտանախագծային փաստաթղթերը: ՀՀ Արագածոտնի մարզի Աղձքի հայ արքաների դամբարանի ամրակայման և թանգարանացման նախապատրաստական աշխատանքների նպատակով 3-րդ տարին անընդմեջ իրականացվում են դամբարանի և հարակից տարածքների պեղումներ:
· Հնագիտական արգելոց-թանգարանի նոր՝ մշտական ցուցադրության ձևավորման նպատակով.
-  «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի կողմից ներդրումային ծրագրերի իրականացման համատեքստում «Մեծամոր» պատմահնագիտական արգելոց-թանգարանի մշտական ցուցադրության սրահները բարեկարգվել են, համալրվել են նոր ցուցանմուշներով, ինչի արդյունքում ձևավորվել է թանգարանի նոր մշտական ցուցադրությունը, 
- ստեղծվել են «Ամբերդ ամրոց», «Բերդ» պատմամշակութային արգելոցները (ՀՀ կառավարության 2017 թ. մայիսի 18-ի N 541-Ն որոշում): 

· Հրատարակվել է հյուսիս-հարավ զբոսաշրջային երթուղում ընդգրկված ՀՀ Շիրակի (Մարմաշենի վանական համալիր, Արթիկի Սբ Գևորգ եկեղեցի, Երերույքի տաճար, Լմբատավանք, Հառիճի վանական համալիր, Պեմզաշենի եկեղեցի), Արագածոտնի (Հովհաննավանք, Սաղմոսավանք, Թալինի կաթողիկե եկեղեցի, Աստվածընկալ վանական համալիր, Ամբերդ, Արուճի Սբ Գրիգոր եկեղեցի, Աշտարակի Կարմրավոր և Ծիրանավոր եկեղեցիներ, Մաստարայի Սբ Հովհաննես եկեղեցի, Մուղնու Սբ Գևորգ եկեղեցի, Ուշիի Սբ Սարգիս վանական համալիր, Տեղերի վանական համալիր, Քասաղի բազիլիկ եկեղեցական համալիր), Արարատի (Արտաշատ քաղաքատեղի, Դվին քաղաքատեղի, Խոր Վիրապի վանական համալիր, Հովհաննես Կարապետ վանք), Վայոց ձորի (Արենի-1 քարանձավ, Նորավանք, Արատեսի վանք, Արենիի Սբ Աստվածածին եկեղեցի, Գնդեվանք, Եղեգիսի Զորաց եկեղեցի, Սելիմի քարավանատուն, Սմբատաբերդ, Սպիտակավոր Սբ Աստվածածին եկեղեցի, Ցաղաց քար վանական համալիր) և Սյունիքի (Տաթևի վանական համալիր, Վահանավանք, Աղիտուի մահարձան-կոթող, Բաղաբերդ, Հին Խնձորեսկ, Հալիձորի բերդ, Մեղրիի Սբ Աստվածածին եկեղեցի, Որատնավանքի վանական համալիր, Ուղտասարի ժայռապատկերները, Սիսավանի Սբ Հովհաննես եկեղեցի) մարզերի ավելի քան քառասուն հուշարձանների վերաբերյալ կատալոգը՝ 1000 օրինակ (հայերեն և անգլերեն):
· Նոր մշտական ցուցադրություններով վերաբացվել է «Ե. Չարենցի անվան գրականության և արվեստի թանգարան» ՊՈԱԿ-ի «Դերենիկ Դեմիրճյանի տուն-թանգարան» մասնաճյուղը, «Հայաստանի ազգային գրադարան» ՊՈԱԿ-ում բացվել է Գրատպության թանգարանը:
· Տպագրվել է ՅՈՒՆԵՍԿՕ-ի Համաշխարհային ժառանգության ցանկում ընդգրկված Հայաստանի հուշարձանների (Հաղպատի և Սանահինի վանական համալիրներ, Էջմիած​նի Մայր տաճար, եկեղեցիներ և Զվարթնոց հնագիտական վայր, Գեղարդավանք և Ազատ գետի վերին հովիտ) վերաբերյալ կատալոգ՝ 1000 օրինակ (հայերեն և անգլերեն):
· Հրատարակել է ՀՀ Արարատի, Գեղարքունիքի, Շիրակի, Տավուշի, Արագածոտնի Լոռու, Սյունիքի մարզերի և Երևանի պատմամշակութային հուշարձաններ տանող քարտեզները: 
· Գրավաճառ ցանցի ընդլայնման նպատակով  իրականացվել են նոր գրախանութների ստեղծման և շարժական գրախանութների (գրաբուսների) գործարկման աշխատանքներ, այդ թվում՝

- ՀՀ կառավարության 2017 թվականի օգոստոսի 10-ի N 975-Ա որոշմամբ 
«Կ. Ստանիսլավսկու անվան ռուսական պետական դրամատիկական թատրոն» ՊՈԱԿ-ին անհատույց օգտագործման իրավունքով ամրացված Երևան քաղաքի Աբովյան 7 հասցեում գտնվող շենքի առաջին հարկից 74.1 քառ. մետր ընդհանուր մակերեսով տարածքը տասը տարի ժամկետով վարձակալությամբ տրամադրվել է «Զանգակ գրատուն» ՍՊԸ-ին` ժամանակակից ձևաչափով գրախանութ (գրավաճառ հատված, գրքերի շնորհանդեսների և քննարկումների հատված) ստեղծելու նպատակով: Գրախանութի բացումը նախատեսվում է 2018 թվականի մարտին:

- Իսահակյան-Տերյան փողոցների հատման մասում 2017 թվականի հուլիսից գործում է Ավետիք Իսահակյանի անունը կրող գրքաձև գրատնակ՝ գրավաճառ կրպակ: Նախատեսվում է ևս 9 կրպակի տեղադրում,

- Մեկնարկել է գրաբուսների գործարկման ծրագիրը, «Հայաստանի ազգային գրադարան» ՊՈԱԿ-ի գրաբուսը շրջել է Երևանում, այնուհետև ՀՀ մարզերում (Արմավիր, Կոտայք, Արագածոտն, Արարատ, Լոռի, որի ընթացքում որոշակի զեղչերով իրականացվել է մանկական և գեղարվեստական գրականության վաճառք:

· Պատմության և մշակույթի հուշարձաններում և դրանց հարակից տարածքներում ենթակառուցվածքների արդիականացմանն ու զարգացմանն ուղղված ներդրումային ծրագրերի մշակման և իրականացման նպատակով.
- Համաշխարհային բանկի հետ համատեղ իրականացվող «Տեղական տնտեսության և զբոսաշրջության ենթակառուցվածքի զարգացման» ծրագրի շրջանակներում մշակվել են՝ Գորիս քաղաքի կենտրոնական մասի պատմաճարտարապետական միջավայրի վերականգնման, Էջմիածին քաղաքի կենտրոնական հատվածի, ինչպես նաև նրա հոգևոր պատմաճարտարապետական միջավայրի վերականգնման և քաղաքի ենթակառուցվածքների հիմնանորոգման, Գառնի համայնքում գտնվող «քարերի սիմֆոնիային» մոտեցող ճանապարհի, «Խոսրովի անտառ» արգելոցի կենտրոնից այցելուների դեպի Գառնի համայնքում գտնվող «քարերի սիմֆոնիա» տանող ճանապարհի վերականգնման, Հայաստանի պատմական մայրաքաղաք Դվինի թանգարանացման և հարակից տարածքների բարեկարգման, Հին Արտաշատ մայրաքաղաքի տարածքում և Խոր Վիրապ վանքի հարևանությամբ դիտահարթակի և այցելուների տեղեկատվական ու սպասարկման կենտրոնի կառուցման, «Զորաց քարեր» արգելոցի մերձակա տարածքի զբոսաշրջային գոտու ստեղծման նախագծերը: 

- Մշակվել են «Ամբերդ ամրոց» և «Լոռի բերդ» պատմամշակութային արգելոցների  ենթակառուցվածքների զարգացման նախագծերը, «Գառնի» և «Զվարթնոց» պատմամշա​կութային արգելոց-թանգարանների տարածքների բարեկարգման ու նոր ենթակառուցվածքների ստեղծման ծրագրերը (ճշտվում են ֆինանսավորման աղբյուրները):

- ՀՀ մշակույթի նախարարության կողմից մշակվել և ՀՀ կառավարության քննարկմանն է ներկայացվել հուշարձանների ներդրումային ծրագրերի 22 փաթեթ.

· Ամբերդ ամրոց պատմամշակութային արգելոցի և զբոսաշրջային ենթակառուցվածքների զարգացման ծրագիր,
· Աղձքի հայոց արքաների դամբարանային հուշահամալիրի և հարևան համայնքների հեռանկարային զարգացման ծրագիր,
· Միջնադարյան Հայաստանի ռազմական արվեստին նվիրված թանգարանի, հանգստի, ժամանցի կազմակերպման, գիտակրթական տարածաշրջանային կենտրոնի ստեղծման ծրագիր,
· Մեծամոր պատմահնագիտական արգելոց-թանգարան և զբոսաշրջային ենթակառուցվածքի զարգացման ծրագիր,
· Հաղպատ վանական համալիրի ամրակայման, վերականգնման և զբոսաշրջության նպատակով օգտագործման ծրագիր,
· ՀՀ Լոռու մարզի Օձուն համայնքի Սբ Հովհաննես եկեղեցու վերականգնման և զբոսաշրջային ենթակառուցվածքների զարգացման ծրագիր,
· Լոռի Բերդ քաղաքատեղի պատմամշակութային արգելոցի և զբոսաշրջային ենթակառուցվածքի զարգացման ծրագիր,
· Ախթալայի վանական համալիրի վերականգնման, զբոսաշրջային ենթակառուցվածքների զարգացման ծրագիր,
· ՀՀ Սյունիքի մարզի Մեղրի քաղաքի Սբ Հովհաննես եկեղեցու վերականգնման և կից կառույցի երկրագիտական թանգարանի վերափոխման ծրագիր,
· Մեղրի քաղաքի «Փոքր» թաղ քաղաքային թաղամասի վերստեղծման, վերականգնման ծրագիր,
· ՀՀ Սյունիքի մարզի Վաղատին համայնքի Որոտնավանք վանական համալիրի վերականգնման և զբոսաշրջային ենթակառուցվածքների զարգացման ծրագիր,
· Արփի բնապատմական արգելոցի զարգացման հեռանկարային ծրագիր,
· Գնիշիկի տների ամրակայման, նորոգման, վերականգնման և զբոսաշրջային ենթակառուցվածքների զարգացման ծրագիր,
· ՀՀ Վայոց ձորի մարզի Եղեգիս համայնքի տարածքում գտնվող հրեական գերեզմանոցի շրջակա տարածքի բարեկարգման, ենթակառուցվածքների զարգացման ծրագիր,
· ՀՀ Վայոց ձորի մարզի Աղնջաձոր համայնքի Զույգ կամուրջներ հուշարձանի վերականգնման և զբոսաշրջային ենթակառուցվածքների զարգացման ծրագիր,
· ՀՀ Տավուշի մարզի Գոշ համայնքի Գոշավանք վանական համալիրի վերականգնման և  զբոսաշրջային ենթակառուցվածքների զարգացման ծրագիր,
· Բերդի պատմության և կենցաղի թանգարանի նորոգման, զբոսաշրջային ենթակառուցվածքների զարգացման ծրագիր,
· ՀՀ Շիրակի մարզի Գյումրի քաղաքի Գորկի-Աբովյան-Ռուսթավելի-Վարպետաց փողոցներով սահմանափակված թաղամասի քաղաքաշինական վերակառուցման, զբոսաշրջային ենթակառուցվածք​ների զարգացման ծրագիր,
· ՀՀ Շիրակի մարզի Գյումրու քաղաքային ժառանգության կենտրոնի ստեղծման ծրագիր,
· ՀՀ Սյունիքի մարզի Հին Գորիս քարանձավային բնակավայրի վերականգնման, զբոսաշրջային ենթակառուցվածքների զարգացման ծրագիր,
· ՀՀ Սյունիքի մարզի Գորիսի քաղաքային պատմական փողոցների արդիականացում, զբոսաշրջային ենթակառուցվածքների զարգացման ծրագիր:
«161.»  Օտարերկրյա պետություններում հայկական մշակույթի հանրահռչակման և Հայաստանում համաշխարհային մշակույթի ներկայացման ուղղությամբ.
· Հեղինակավոր թանգարաններում և ցուցասրահներում քաղաքակրթական ցուցահանդեսների կազմակերպման նպատակով աջակցություն է ցուցաբերվել՝ 
- Տոկիոյում կայացած ամենամյա «Հայկական մշակույթի շաբաթ» միջոցառմանը որի շրջանակներում կայացել է «Արարատը հայի աչքերով» լուսանկարչական ցուցահանդեսը.

- Թեհրանի հայկական ակումբում կազմակերպված «Դարավոր Հայաստանի նորանկախ պետությունը» լուսանկարչական ցուցահանդեսին.

- Մոսկվայի ռուսական իմպրեսիոնիզմի թանգարանում բացված «Հայկական իմպրեսիոնիզմ, Մոսկվայից Փարիզ» ցուցահանդեսին, 
- Իրանի ազգային թանգարանի հետ համատեղ «Հայաստան և Իրան. Հողի հիշողություն» ցուցահանդեսի կազմակերպմանը:
· Ապահովվել է Հայաստանյան պատվիրակությունների մասնակցությունը արվեստի, ճարտարապետության, կինոյի և գրականության ոլորտներում հեղինակավոր միջազգային փառատոներին, ցուցահանդես-տոնավաճառներին և մրցույթներին, մասնավորապես՝
- Բոլոնիայում կայացած մանկապատանեկան գրքի միջազգային ցուցահանդես-տոնավաճառին,
- Թեհրանում կայացած գրքի 29-րդ միջազգային ցուցահանդես-տոնավաճառին,
- Լոս Անջելեսում կայացած  գրքի միջազգային ցուցահանդեսին,
- Մոսկվայում կայացած ԱՊՀ երկրների «Գրքարվեստ» մրցույթ-փառատոնին,
- Կալիֆոռնիա նահանգում «Լոս Անջելես Թայմս» պարբերականի կայացած գրքի աﬔնամյա ցուցահանդեսին.
- Իտալիայում կայացած  «A՛ Design Award» մրցույթին.
- Ա. Սպենդիարյանի անվան օպերայի և բալետի ազգային ակադեմիական թատրոնի մեներգիչ Լիպարիտ Ավետիսյանի մասնակցությանը Ստանիսլավսկու և Նեմիրովիչ-Դանչենկոյի անվան մոսկովյան ակադեմիական երաժշտական թատրոնում կայացած ամենամյա «Ոսկե դիմակ» փառատոնին («Լավագույն տղամարդ-դերակատար» անվանակարգում արժանացել է «Ոսկե դիմակ» մրցանակի).
- Եկատերինբուրգում կայացած Դելփյան խաղերին, 

- Վենետիկի 57-րդ արվեստի բիենալեին («Հովազներն իմ ծաղկած այգում», «Անշեջ կրակ» և «Առանց սահմանի» ցուցադրությունները),
- Թեհրանի «Արարատ» մշակութային միությունում ՀՀ անկախության 25-ամյակին նվիրված «Դարավոր Հայաստանի նորանկախ պետությունը» լուսանկարչական-ժամանակագրական ցուցահանդեսին.

- Նիդերլանդներում և Գերմանիայում կայացած «Ռոտերդամի» և «Բեռլինի» միջազգային կինոփառատոներին.

  - Գերմանիայում կայացած «European Film Market» կինոշուկային.

- Բուլղարիայում կայացած «On the Coast of Europe» միջազգային կինոփառատոնին (ժյուրիի հատուկ մրցանակ).

- Շվեյցարիայում կայացած «Վիժն դյու Ռիլ» վավերագրական կինոյի միջազգային կինոփառատոնին.
- Կաննի 70-րդ միջազգային կինոփառատոնի շրջանակում անցկացվող կինոշուկային,
- Ավստրիայում տեղի ունեցած «Festival of Nations» միջազգային կինոփառատոնին,
- Թաթարստանի Հանրապետությունում տեղի ունեցած «Կինոյի ժամանակը» համաժողովին,  

- Հնդկաստանի Սուրաջկունդ քաղաքում տեղի ունեցած արհեստների 30-րդ միջազգային ցուցահանդես-տոնավաճառին,
- ԱՄՆ-ում կայացած «Սանտա Մոնիկա» ամենամյա կինոշուկային,
- Ֆրանսիայում կայացած «Եվրասիադոկ» փաստավավերագրողների համատեղ կոնֆերանսին,
- Ամերիկյան Քոնեքթիքութ նահանգում տեղի ունեցած Հայկական արվեստի ամենամյա փառատոնին,
- ԱՊՀ անդամ պե​տությունների գիտական և ստեղծագործական մտա​վորականության XII համա​ժողովին, 

· Օտարերկրյա պետություններում փոխադարձության սկզբունքով «մշակույթի օրերի» կամ այլ ձևաչափով հայկական մշակույթի ներկայացման նպատակով աջակցություն է ցուցաբերվել՝

- Սոչիում կայացած Արվեստի ձմեռային միջազգային 10-րդ փառատոնին                                  Ա. Սպենդիարյանի անվան օպերայի և բալետի ազգային ակադեմիական թատրոնի երիտասարդական ծրագրի ներկայացուցիչների մասնակցությանը. 

- Վարշավայում կայացած Լյուդվիգ վան Բեթհովենի դասական երաժշտության միջազգային 21-րդ փառատոնին Հայաստանի պետական երիտասարդական նվագախմբի մասնակցությանը, 
- Ռիգայում Գրիգոր Նարեկացուն նվիրված մշակութային օրերի կազմակերպմանը,
- «Գյուրջիև» ժողովրդական նվագարանների համույթի համերգային շրջագայությանը Եվրոպայում, 
- Գերմանիայի Վիսբադեն քաղաքում տեղի ունեցած Եվրոպական փառատոնային ասոցիացիայի գագաթնաժողովին մասնակցությանը, 
- Փարիզում կայացած դաշնակահարների մրցույթի մրցութային հանձնաժողովի աշխատանքներին և  վարպետության դասերին ՀՀ ժողովրդական արտիստ, դաշնակահար Սվետլանա Նավասարդյանի մասնակցությանը,
- Հորդանանում կայացած «Ջարաշ» մշակութային փառատոնին «Սասնա ծռեր» ազգագրական համույթի մասնակցությանը,
- Կոտ դ՛ Իվուարում կայացած Ֆրանկոֆոնիայի 8-րդ մարզամշակութային միջազգային խաղերին Հայաստանի պատվիրակության մասնակցությանը,
- Թեհրանում հայկական ֆիլմերի շաբաթի կազմակերպմանը, 
- Ստոկհոլմում կայացած վոկալի ուսուցիչների միջազգային կոնգրեսի շրջանակներում կայացած համերգին,
- «Կադանս» անսամբլի մասնակցությանը Բուենոս Այրեսում կայացած տանգոյի միջազգային փառատոնին.

- «Միքայել Ոսկանյան և ընկերներ» էթնոջազ խմբին՝ Ղազախստանի մայրաքաղաք Աստանայում «Աստանա Էքսպո 2017» համաշխարհային ցուցահանդեսի շրջանակներում կայացած համերգի կազմակերպմանը.

- Մոսկվայում կայացած «Հոգու ուղերձը» երիտասարդ կոմպոզիտորների միջազգային մրցույթի եզրափակիչ փուլին և մրցանակաբաշխությանը մասնակցությանը.  
- Իսրայելի Ռեհովոտ, Երուսաղեմ, Ակկո, Նազարեթ, Էմեկ-Հեֆեր, Պետտախ Տիկվա և Աբու-Գոշ քաղաքներում «Հայաստանի փոքրիկ երգիչներ» երգչախմբի հյուրախաղերին.

- Կոմիտասի անվան ազգային քառյակին՝ Նիդերլանդների Հաագա և Մաաստրիխտ քաղաքներում համերգներ կազմակերպելու համար,
-  Գերմանիայի Շտուտգարտ քաղաքում անցկացվող ամենամյա հայկական մշակույթի օրերին մասնակցությանը,
- Ֆրանկֆուրտի գրքի տոնավաճառին մասնակցությանը, 

- ԱՄՆ-ի Վաշինգտոն, Շարլոտ, Մինեապոլիս քաղաքներում տեղի ունեցած «Միջազգային այցելու» վերապատրաստման ծրագին՝ «Թանգարանների կառավարումը ԱՄՆ-ում» թեմայով, 
- Հայաստանի պետական կամերային երգչախմբի համերգների կազմակերպմանը Լոս Անջելես և Ֆրեզնո քաղաք​նե​րում
- Հայաստանի ազգային ֆիլհարմոնիկ նվագախմբին՝ համերգային շրջագայությամբ Իսպանիայի Թագավորության Սարագոսա, Օվիեդո և Կանտաբրիա քաղաքներում հանդես գալու համար.
- Սանկտ Պետերբուրգում տեղի ունեցած «Կախարդական հրավառություն» միջազգային մրցույթ-փառատոնին հայ երաժիշտների  մասնակցությանը.

- Հայաստանի ազգային ֆիլհարմոնիկ նվագախմբին՝ Գերմանիայի Դաշնային Հանրապետությունում (Յենա) հանդես գալու համար. 

- Կոմիտասի անվան ազգային քառյակին՝ Վիեննա և Գրաց քաղաքներում համերգներով հանդես գալու համար.
- Ա. Սպենդիարյանի անվան օպերայի և բալետի ազգային ակադեմիական թատրոնի օպերային երիտասարդական ծրագրի մասնակիցներին՝ Մինսկում կայացած 8-րդ միջազգային Սուրբ ծննդյան օպերային ֆորումին և 4-րդ միջազգային օպերային մրցույթին հանդես գալու համար.
- Հայաստանի կոմպոզիտորների միությանը՝ Հայ և վրաց ժամանակակից երաժշտության փառատոնի շրջանակներում հայ ժամանակակից երաժշտության օրերի անցկացման համար,

- Հայաստանի վաստակավոր կոլեկտիվ «Բերդ» պարային անսամբլին՝ ԱՄՆ-ի Լոս Անջելես, Բոստոն և Նյու Յորք քաղաքներում համերգներով հանդես գալու համար:
- Չինաստանում և Հարավային Կորեայում Հայաստանի մշակույթի օրերի կազմակերպմանը.

- Ռուսաս​տանի Դաշնությունում (Մոսկվա, Սանկտ Պետերբուրգ, Սոչի, Ադլեր, Կրասնոդար, Դոնի Ռոստով, Արմավիր, Եկատե​րինբուրգ, Չեբոքսարի, Յոշկար-Օլա, Չելյաբինսկ, Զլատոուստ) «Ռուսաստանում Հայաստանի մշա​կույթի օրեր» լայնամասշտաբ ծրագրի կազմակերպմանը, որը նվիրված էր Հայաս​տանի Հանրապետության և Ռուսաս​տանի Դաշնու​թյան միջև դիվանագիտական հարաբե​րու​թյունների հաստատ​ման 25-ամյակին (նոյեմբեր 15-24-ը): 

Ընդհանուր առմամբ Հայաստանից միջոցառումներին մասնակցել է ավելի քան 200 արվեստագետ և մշակույթի գործիչ:
· Հայաստանում օտարերկրյա պետությունների մշակույթի ներկայացման նպատակով իրականացվել են միջազգային բնույթի լայնամասշտաբ միջոցառումներ, այդ թվում՝ 
- Չինաստանի Գանսյու նահանգի երգի-պարի անսամբլի ելույթներին՝ «Մետաքսի ճանապարհ և ծաղիկների անձրև» խորագրով համերգ,
- «Մոսկվա» կինոթատրոնում կազմակերպված «Հնդկական ֆիլմերի շաբաթ».

- Հայաստանի նկարիչների միությունում ՌԴ մշակույթի գործիչ, նկարիչ, երգահան, պրոդյուսեր, ռեժիսոր Ստաս Նամինի գեղանկարչական և գրաֆիկական աշխատանքների ցուցահանդես,
- Բրիտանական ֆիլմերի 15-րդ փառատոնի բացման հանդիսավոր արարողություն,
- Իջևանի մշակույթի տանը հնդկական կինոյի ցուցադրության վեցօրյակ,
- Հովհ. Թումանյանի անվան տիկնիկային թատրոնում ՀՀ-ում Լեհաստանի դեսպանության նախաձեռնությամբ համերգային երեկո, 
- Վենետիկի լարային քառյակի և հոբոյահար Ջանֆրանկո Բորտոլատոյի մասնակցությամբ «Արամ Խաչատրյան» համերգասրահում Իտալիայի դեսպանության և ՀՀ մշակույթի նախարարության համատեղ համերգ, 

- Հայաստանի ազգային պատկերասրահում Լվովի հայկական տաճարի վերածնունդ խորագրով ցուցահանդես.

- Մատենադարանում «Լեհահայեր. գրչության ավանդույթներ» խորագրով ցուցադրություն, 
- Կոմիտասի անվան կամերային երաժշտության տանը և Հովհ. Թումանյանի անվան պետական տիկնիկային թատրոնում Պորտուգալիայից ժամանած «Դելլալյան տրիոյի» համերգներ,

-  Կոմիտասի թանգարան-ինստիտուտի դահլիճում հունական ֆիլմի ցուցադրություն, 
- Հայաստանի ազգային պատկերասրահում բացված «Արքայական փայլ. պրուսական դղյակներն ու այգիները Բրանդենբուրգում և Բեռլինում» խորագրով լուսանկարչական ցուցահանդես,  
- Մատենադարանում Վատիկանի Գաղտնի արխիվների և առաքելական գրադարանի կողմից Հայոց ցեղասպանության վերաբերյալ արժեքավոր փաստաթղթերի շնորհանդես, 
- Կորեայի Հանրապետության ազգային երաժշտության և պարի պետական ակադեմիայի անսամբլի համերգ,
- «Տոհոկուի գեղեցիկ ձեռարվեստը» (Ճապոնիա) խորագրով ցուցահանդես,
-
Հայաստանի ազգային պատկերասրահում «Հովհաննես Այվազովսկի. արարում» ցուցահանդես, որին զուգահեռ անցկացվել է միջազգային «Ծովանկարչության սահմանները. նվիրված Այվազովսկու 200-ամյակին» գիտաժողովը.

- ՌԴ պաշտպանության նախարարության կենտրոնական ռազմական նվագախմբի համերգներ Երևանում, Վանաձորում և Գյումրիում. 

- ԽՍՀՄ ժողովրդական արտիստ, ԽՍՀՄ պետական մրցանակի դափնեկիր Իոսիֆ Կոբզոնի և «XXI դարի» նվագախմբի մասնակցությամբ «Միասին» խորագրով բարեգործական համերգ, 
- Ռուս թավջութակահար Ալեքսանդր Կնյազևի մենահամերգ:
· Հայաստանում միջազգային բնույթի լայնամասշտաբ միջոցառումների անցկացում, այդ թվում՝ ժամանակակից արվեստի, կինոյի, թատերարվեստի և երաժշտարվեստի միջազգային փառատոներ, հեղինակավոր գործիչների համերգներ, որի շրջանակներում աջակցություն է ցուցաբերվել.

- Հայաստանի Հանրապետությունում առաջին անգամ կազմակերպված «Ստանդարտ» ժամանակակից արվեստի միջազգային տրիենալեին,

- գեղարվեստական ճամբարի կազմակերպմանը՝ Հայաստանի և Վրաստանի պատանի երաժիշտների համար,
- Հայաստանում առաջին անգամ կազմակերպված «Մյուզիք Դրայվ Ֆեստ» («Music Drive Fest») երաժշտական միջազգային ռոք փառատոնին,

- «Երևանյան հեռանկարներ» 18-րդ միջազգային երաժշտական փառատոնին, որի շրջանակներում կայացել են ջութակահար Պինկաս Ցուկերմանի և թավջութակահար Ամանտա Ֆորսայթի, Ռուսաստանի պետական ակադեմիական Պ. Ի. Չայկովսկու անվան մեծ սիմֆոնիկ նվագախմբի (աշխարհահռչակ դիրիժոր Վլադիմիր Ֆեդոսեևի ղեկավարությամբ), աշխարհահռչակ դաշնակահարներ Արկադի Վոլոդոսի և Եվ. Կիսինի, օպերային երգչուհի Ռենե Ֆլեմինգի, սոպրանո, «Էմերսոն» լարային քառյակի համերգները,
- ՌԴ պարարվեստի պետական ակադեմիական «Բերյոզկա» անսամբլի համերգների կազմակերպմանը, 
- Երաժիշտ-կատարողների «Վերածնունդ» 9-րդ միջազգային մրցույթ-փառատոնին, 
- Համահայկական նվագախմբի համերգին, 
- «Երևան» առաջին միջազգային օպերային փառատոնին նվիրված՝ հայ մեծանուն տենոր Գեղամ Գրիգորյանի հիշատակին: 
- «Արմմոնո» մոնոներկայացումների միջազգային թատերական 15-րդ փառատոնին, 
- «Նոր անուններ» պատանի երաժիշտ-կատարողների 7-րդ միջազգային փառատոնին,
- Արամ Խաչատրյանի անվան 13-րդ միջազգային մրցույթին, 
-«Արտ-Ֆեստ» միջազգային երիտասարդական փառատոնին,
- Գիա Կանչելիին նվիրված փառատոնին, 

- «Արմենիա» միջազգային առաջին մրցույթ-փառատոնին, 
- «Ոսկե ծիրան» Երևանի 14-րդ միջազգային կինոփառատոնին, 
- Երևանյան միջազգային կիթառի 3-րդ փառատոնին,

- «Տերտերյանի ժամանակը» ամենամյա միջազգային փառատոնին,
- Լ. Ենգիբարյանի անվան մնջախաղի թատրոնների միջազգային փառատոնին, 

- «Ֆրեսկո» արդի արվեստի և հոգևոր ֆիլմերի 4-րդ միջազգային փառատոնին,

- «Թումանյանական հեքիաթի օր» տիկնիկային միջազգային փառատոնին, 

- Երևան Ջազ Ֆեստ-2017 (Yerevan Jaz Fest-2017) միջազգային փառատոնին,

- «ՌեԱնիմանիա» 9-րդ միջազգային անիմացիոն կինոփառատոնին,
- Արամ Խաչատրյանի անվան միջազգային 5-րդ փառատոնին, 

- Երևանյան 11-րդ միջազգային փառատոնին,

- «Հայֆեստ» միջազգային թատերական փառատոնին,

- «Ծիրանի ծառ» էթնոգրաֆիկ ֆիլմերի 3-րդ միջազգային կինոփառատոնին, 

- «Ռոլան» մանկապատանեկան ֆիլմերի 13-րդ միջազգային փառատոնին,
- Վրաստանի Սուխիշվիլի պարային համույթի համերգներին, 

- «Ամեն» երաժշտական դրամատիկ շոու ներկայացմանը,

- Կոմիտասի թանգարան-ինստիտուտում Պլատոնի «Սոկրատեսի պաշտպանականը» մոնոներկայացմանը, 

· ՅՈՒՆԵՍԿՕ-ի հետ համագործակցության շրջանակներում շարունակական գործընթացի ապահովման նպատակով ապահովվել է Հայաստանի պատվիրակության մասնակցությունը Հարավային Կորեայում ընթացող ՅՈւՆԵՍԿՕ-ի ոչ նյութական մշակութային ժառանգության պահպանման հարցերով միջկառավարական կոմիտեի 12-րդ նստաշրջանին, որի ընթացքում Հայաստանի ներկայացրած «Քոչարի, ավանդական խմբապար» հայտն ընդգրկվել է Մարդկության ոչ նյութական մշակութային ժառանգության ներկայացուցչական ցանկում:

· ԱՊՀ երկրների Հումանիտար համագործակցության միջպետական հիմնադրամի (ՀՀՄՀ) հետ համագործակցության շրջանակում շարունակական գործընթացի ապահովման նպատակով ապահովվել է ՀՀ մշակույթի նախարարության ներկայացրած 4 հայտի` Արամ Խաչատրյանի անվան 13-րդ միջազգային երաժշտական մրցույթի, «Բարեկամու​թյան և համագործակցության ներկապնակ» միջազգային փառատոն-ցուցահանդեսի, «Հիշո​ղու​թյան կեր​պարանքները. ձեռագիր և տպագիր ժառանգության պահպանման ու վերականգնման նորագույն տեխնոլոգիաները» 
7-րդ միջազգային սեմինարի, «Նվաճում» քան​դա​​կա​գործության միջազգային գիտա​գործնական սիմպոզիումի և արվեստա​գետների ու մշակութաբանների գիտաժողովի իրա​կանացումը:
